
 
 
 
 
 

ᐱᕙᓪᓕᐊᔪᑦ ᑐᓴᕋᑦᓴᑦ 

ᓴᖅᑭᖅᑎᑕᐅᑦᓴᐅᑎᒋᒋᐊᓕᒃ  

ᓄᓇᕗᑦ ᒐᕙᒪᒃᑯᑦ ᑭᐅᔪᑦ ᖃᖓᑕᔫᓕᕆᔩᑦ ᓂᐅᕕᖅᑕᐅᓂᖏᓐᓂᒃ 

ᐃᖃᓗᐃᑦ, ᓄᓇᕗᑦ − (ᕕᕝᕗᐊᓕ 25, 2025) − ᓄᓇᕗᑦ ᒐᕙᒪᒃᑯᖏᑦ ᐃᓕᓴᖅᓯᔪᑦ 
ᓇᓗᓇᐃᖅᑕᐅᔪᒥᒃ Exchange Income Corporation-ᑯᓐᓄᑦ (EIC) ᐊᑎᓕᐅᖅᓯᒪᓕᕐᓂᖏᓐᓂᒃ 
ᓂᐅᕕᕆᐊᖃᕐᓂᕐᒧᑦ ᐊᖏᖃᑎᒌᒍᑎᒥᒃ ᓂᐅᕕᖅᑕᐅᓂᖏᓐᓄᑦ Bradley Air Services Limited-
ᑯᑦ, ᐊᐅᓚᑕᐅᓪᓗᑎᒃ Canadian North-ᑯᑎᒍᑦ. ᓄᓇᕗᑦ ᒐᕙᒪᒃᑯᖏᑦ ᑐᑭᓯᐅᒪᔪᑦ ᑕᒪᓐᓇ 
ᓂᐅᕕᖅᑕᐅᓂᖓ ᓱᓕ ᐱᖁᔭᖅᑎᒍᑦ ᐊᖏᖅᑕᐅᒋᐊᖃᕐᓂᖓᓂᒃ ᐊᓯᖏᑎᒍᓪᓗ ᒪᓕᑦᑕᐅᒋᐊᓕᓐᓂᒃ 
ᐱᔭᕇᖅᑕᐅᖁᓪᓗᒋᑦ ᒪᓕᑦᑕᐅᒋᐊᓖᑦ ᐃᓗᓕᖏᑦ, ᐊᒻᒪᓗ EIC-ᑯᑦ ᓂᕆᐅᓐᓂᕋᖅᑐᑦ 
ᓂᐅᕕᖅᑕᐅᓂᖓᓄᑦ ᐱᔭᕇᖅᑕᐅᒐᔭᕐᓂᖓᓂᒃ ᑕᕝᕙᓂ ᐊᕐᕌᒎᑉ ᓄᙳᕈᔪᐊᓂ. 

ᓂᐅᕕᖅᑕᐅᓂᖓ ᓇᓗᓇᐃᖅᓯᒍᑕᐅᔪᖅ ᐱᕙᓪᓕᐊᓂᒻᒪᕆᐅᔪᒥᒃ ᓄᓇᕗᒻᒥ ᒥᑭᔫᒐᓗᐊᒥᒃ ᑭᓯᐊᓂ 
ᐱᑕᖃᕆᐊᖃᓪᓚᕆᑦᑐᒥᒃ ᖃᖓᑕᔫᓕᕆᓂᕐᒧᑦ ᐊᑦᑐᐃᓂᖃᑐᐃᓐᓇᕆᐊᖃᖅᑐᓂᓗ ᓄᓇᕗᒻᒥᐅᓄᑦ, 
ᑕᑎᖃᓪᓚᕆᑉᐸᒻᒪᑕ ᖃᖓᑕᔫᒃᑯᑦ ᐃᖏᕐᕋᔾᔪᑎᖃᕐᓂᕐᒥᒃ ᓄᓇᕗᒻᒥ ᑲᓱᖃᑎᒌᒍᑕᐅᒍᑎᑐᐊᖑᓪᓗᓂ. 

“ᖃᖓᑕᔫᒃᑯᑦ ᐃᖏᕐᕋᔾᔪᑎᖃᕐᓂᖅ ᓄᓇᕗᒻᒥ ᐊᓐᓇᐅᒪᒍᑎᐅᔪᖅ − ᓲᕐᓗ ᐊᖅᑯᑎᑯᑖᑐᐊᕆᓪᓗᑎᒍ. 
ᑐᑭᓯᐅᒪᔭᕗᑦ ᐊᐱᖅᑯᑎᑦᓴᖃᕐᓂᖏᑦ ᓄᓇᕗᒻᒥᐅᑦ ᑕᒪᑐᒥᖓ ᓂᐅᕕᕐᓂᕐᒥᒃ, 
ᐊᓯᔾᔨᕈᑕᐅᒻᒪᕆᑐᐃᓐᓇᕆᐊᖃᕐᓂᖓᓂᒃ ᖃᖓᑕᔫᓕᕆᓂᕐᒨᖓᔪᓂᒃ,” ᐅᖃᖅᓯᒪᔪᖅ ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᑕᐃᕕᑎ ᐊᕿᐊᕈᖅ. “ᓄᓇᕗᑦ ᒐᕙᒪᒃᑯᑦ 
ᐅᔾᔨᖅᓱᑦᓯᐊᕐᓗᑎᒃ ᖃᐅᔨᓴᑦᓯᐊᕐᓂᐊᖅᑐᑦ ᑕᒪᑐᒥᖓ, ᐱᓕᕆᖃᑎᖃᑦᓯᐊᕐᓗᑎᒃ 
ᐃᓚᐅᖃᑕᐅᒋᐊᓕᓐᓂᒃ, ᐊᔭᐅᖅᑐᐃᒍᑎᖃᕐᓗᑎᓪᓗ ᐱᔭᕆᐊᓕᖏᓐᓂᒃ ᓄᓇᓕᑦᑎᓐᓂ 
ᓇᓗᓇᐃᖅᑕᐅᓯᒪᖁᓪᓗᒍ ᑕᑎᒋᔭᐅᑦᓯᐊᕈᓐᓇᖅᑐᓂᒃ, ᐊᑐᐃᓐᓇᐅᑦᓯᐊᖅᑐᓂᒃ 
ᒪᑭᒪᔾᔪᑕᐅᒍᓐᓇᖅᑐᓂᓪᓗ ᖃᖓᑕᔫᓕᕆᓂᕐᒧᑦ ᐱᔨᑦᓯᕋᐅᑎᑕᖃᖁᓪᓗᒍ ᓄᓇᕗᒻᒥᐅᓕᒫᓄᑦ.” 

Canadian North ᐊᑯᓂ ᐅᑉᐱᕆᔭᐅᓂᖃᑦᓯᐊᖅᑐᑎᒃ ᑲᑐᔾᔨᖃᑎᒋᔭᐅᓯᒪᔪᑦ, 
ᐊᑐᐃᓐᓇᐅᑎᑦᓯᓪᓗᑎᒃ ᐱᑕᖃᕆᐊᖃᓪᓚᕆᑦᑐᓂᒃ ᖃᖓᑕᔫᓕᕆᓂᕐᒧᑦ ᐱᔨᑦᕋᐅᑎᖃᕐᓂᕐᒧᑦ 
ᓄᓇᕗᒻᒥ ᐊᑦᓱᕉᑎᖃᖅᓯᒪᓂᖏᓐᓂᒃ ᐃᑲᔪᖅᓱᐃᓂᕐᒧᑦ ᓄᓇᕗᒻᒥ ᓄᓇᓕᖏᓐᓂᒃ. EIC-ᑯᑦ, 
ᑐᙵᕕᖃᑦᓯᐊᖅᑐᑎᒃ ᓯᕗᓕᖅᑎᐅᔪᑦ ᑲᓇᑕᒥ ᖃᖓᑕᔫᓕᕆᓂᕐᒧᑦ ᐱᔨᑦᓯᕋᐅᑎᓄᑦ, 
ᑐᙵᕕᖃᑦᓯᐊᖅᑐᑎᒃ ᐊᑑᑎᖃᖅᓯᒪᓪᓗᑎᒃ ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ ᖃᖓᑕᔫᓕᕆᓂᕐᒧᑦ 
ᐊᐅᓚᑦᓯᓂᒃᑯᑦ ᐱᔨᑦᓯᕋᖅᐸᑦᑐᓄᑦ ᐅᖓᓯᒌᑦᑐᓂᒃ ᐅᑭᐅᖅᑕᖅᑐᒥᓗ ᓄᓇᓕᓐᓄᑦ. EIC-ᑯᑦ 
ᐱᒻᒪᕆᐅᔪᒥᒃ ᖃᓄᐃᓕᐅᖅᑎᐅᓂᖃᒻᒪᕆᑦᑐᑦ ᓄᓇᕗᒻᒥ ᐃᖏᕐᕋᔫᓕᕆᓂᕐᒧᑦ ᓇᒻᒥᓂᖁᑎᖓᒍᑦ, 

Calm Air, ᐱᔨᑦᓯᕋᖅᐸᑦᑐᑦ ᑭᕙᓪᓕᕐᒥ. ᑲᑐᔾᔨᓗᑕ, ᑕᒪᒃᑯᐊ ᑎᒥᐅᔪᑦ ᐃᓂᓪᓚᖓᑦᓯᐊᖅᑐᑦ 
ᓄᓇᕗᒻᒥ ᓂᐅᕐᕈᑎᖃᕐᕕᖃᖏᑦᑐᒥ ᐱᔪᓐᓇᕐᓂᖃᕈᑎᖃᕐᕕᐅᒋᐊᓕᒻᒥ ᖃᖓᑕᔫᓕᕆᓂᕐᒧᑦ. 

ᓂᐅᕕᖅᑕᐅᓂᖓ ᓂᕆᐅᓐᓇᕐᓂᖃᑦᓯᐊᓕᕈᑕᐅᔪᑦ ᐱᕚᓪᓕᕈᑎᑦᓴᖃᕐᓂᕐᒧᑦ ᑐᙵᕕᓕᐅᒃᑲᓐᓂᕐᓗᒋᑦ 
ᑲᑐᔾᔨᖃᑎᒌᑦᑎᑎᓐᓄᑦ, ᐱᐅᓯᕚᓪᓕᖅᑎᑦᓯᓂᕐᒧᑦ ᐱᔨᑦᓯᕋᐅᑎᓂᒃ, ᐊᑐᓕᖅᑎᑦᓯᓂᕐᒧᓪᓗ 
ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ, ᑭᓯᐊᓂᑦᑕᐅᖅ ᓇᓗᓇᐃᖅᓯᒋᐊᒃᑲᓐᓂᕈᑕᐅᒻᒥᔪᖅ 
ᐅᔾᔨᖅᓱᑦᓯᐊᕆᐊᖃᕐᓂᕐᒥᒃ ᓇᐅᑦᓯᖅᑐᖅᑕᐅᖁᓪᓗᒍ ᓄᓇᕗᒻᒥ ᐊᔾᔨᐅᙱᒻᒪᕆᑦᑐᖅ 
ᐱᑕᖃᕆᐊᖃᓪᓚᕆᑦᑐᓂ ᖃᖓᑕᔫᓕᕆᓂᕐᒨᖓᔪᑦ. 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑳᑐᕆᓐ ᑎᕕᕉ 
ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ  
867-975-7833  
EDT@gov.nu.ca  


